
Maktubm Jan raanin gen
K-motoge
Kupm metn taar taadjeki
doobm gen dooy maktubm
Kk-motoge gen Jan

Maktubm ara se kic 6o debm ken taad oo naan
naan jee al-Masige se 6o, debm raanina. Maktubm
se naan raarnin gaab ki kalar bini k'danin Gayus.
Gayus se k'jeelin eyo nabo naan se tuj ormin te Isa
al-Masi eyo. Nakrn naan ted se baa te gen Deotrep
kalan eyo. Taa Deotrep se lee taad taargen ing
kusu ro deb ken naan jee al-Masige tu se oo naan
je kokn mertge eyo. Ute maktubm ese 60 k'jeelki
kokn mertge oo ute kokn genaagen oon se, Kkese

taadn maak-jea oo taad oo do taar ken met ki se
k'tujki te ormjege eyo.

Janraan ol maktub Gayus ki
(Mt 10.40-42)

1 Maam ken naan egliz 60 m'raani maktubm se
naai Gayus ki. Naai 60 debm ken maakum jei 0o
maam se m'jei ute maakum paac.

2Medn koon maakuma, maam m'je se, nakn naai
ted paac se 'kaan kaama. Jo m'je lapi roi se 'tedn
jiga aan goo ken naai 'lee jiga doobm *Raa ki se.

Gayus se jeege toomina

3Maam se maakum-raap aak eyo, taa genaagen
iino goti ki jaay lee baado gotje ki ara se, taadjenga

saadn naaiken ingdo taar ken met kijiga se: deere,
naaise utu ing do taar ken met ki. 4Ken maam jaay
booyj'oo genumge utu ingjiga do taar ken met ki se,
kese edum maak-raapo den aak eyo.

5 Medn koon maakuma, naai se debm utu ing do
taar ken k'dooyio se jiga oo genaagen iino got kuuy
ken naai jeelde eyo jaay baadoga merte goti ki kic
60, naai okden jiga. 6Jeegen naai okdeno jiga se,
ken baadoga gotn ara num naade toomi naan jeege
tun *egliz ki oo deek oo naai se debm 'jede dena. Bin
se m'taadi m'oo aay kaami oo jee bin se lee noogde
daayum ute noogrn naai se jaay 60, aden noogy
maakr) lee mertdege tu aan goo ken Raa jen ro ki.
7Taa naade lee merte se gen tedn naabm *al-Masi
00 jeegen jeel Raa mal ey se dim tap 60 naade tond
meta gotde ki eyo. & Taa naan se 60 naajege se,
jeegen bin se naajege j'adeki noogo, taa j'aki tedn
naaba kalarg oo taar met ken j'aki taadn jeege tu se
baa ute naanina.

Deotrep ute Demetrus
(1Kor 4.18-21)

9Ey num maam m'raar m'slga maktub *egliz ki,
nabo Deotrep se baate tooky) taarje, taa naan se je
6o gotn magal rona daan jee Raage tu. 10 Taa di
ken jaay maam m'utu m'asen baa kor se, m'asen
baa taadn nakr jig eyo ken naan ing ted se, ute
taar-koobm naan lee tokjen doje ki. Naan ese sum
eyo, num garn naan ted nakgen cir naan se daala,
naan se baate koky genaagen doobm Raa ki oo jee
ken je 0o aden kok kic 60, naan gaasde oo tuurden
naatn maakr egliz ki.

11 Medn koon maakuma, onte kuun bolotn jeegen
lee ted nakgen jig ey se, num gar uun bolotn jeegen
lee ted nakgen jiga. Taa debm ted nakr jiga se,
naan debm Raa. Num gar) debm ted naky) jig ey se,
naan se jeel Raa eyo.

12 Anum jeege se paac taad taargen jiga ro
Demetrus kioo kingnaan ingjiga do taar ken met ki
se kic bo tedin saada. Naaje kic 6o k'saadinge. Taa
naan se 6o naai kic 'jeele saadn naaje se saadn met
ki.

Jan taad'nan taarina

13 Ey num m'sk nakge dena ken m'je m'aisin
raana, nabo m'je m'aisin raary maakn maktub ki
eyo. 14Taa maam se oopga gooro m'saap m'utu 6aa

goti ki, 0o ken baa m'oniga jaay 60 k'baa taadn taara
ute taara. _
15 Jn Raa ai kedn lapia. Medigen gotn ara se tedi

toose 0o medigen gotn naane se, nana nana kic 6o
naai 'tedin toose.

